
Пракурорская праверка стану аб’ектаў 
культуры Бешанковіцкага раёну, якім на-
дадзены статус гісторыка-культурных 
каштоўнасцей, паказала сапраўдны стан 
рэчаў. На бальшыні гэтых аб’ектаў (а іх 
усяго ў раёне 31), якія мусяць не толькі 
ахоўвацца, але і рэстаўравацца, сёння 
расце трава забыцця. І дарма што летась 
пракуратура ўжо давала канкрэтныя 
даручэнні па ліквідацыі недахопаў на гэ-
тых аб’ектах, аніводнае з іх не выканана. 
Да такога стану рэчаў прывяла, у пер-
шую чаргу, безініцыятыўнасць і некампе-
тэнтнасць начальніка аддзела культуры 
Бешанковіцкага райвыканкаму. 

Я разумею, што пасля гэтай праку-
рорскай праверкі і наступнага разбо-
ру палётаў ахоўныя дошкі  ўрэшце рэшт 
з’явяцца на ўсіх аб’ектах, якія маюць ста-
тус гісторыка-культурнай каштоўнасці. Гэ-
так жа, як у кароткі тэрмін будзе напісана 
і рэгіянальная праграма па ахове нашай 
спадчыны, якой пакуль што няма. Але, 
каб на гэтых аб’ектах нешта змянілася 
ўсур’ёз, трэба, каб такія ж сур’ёзныя змены 

адбыліся ў кіраўніцтве культурай. 
Пакуль аддзел культуры ўкладвае ас-

фальт, рыхтуючыся прыняць у раёне чар-
говага высокага візітанта, фарбуе згароды 
ў аграгарадках ці перабірае астровенскую 
бульбу, культура ў раёне ператварылася 
ў аганізуючы труп. І нават той факт, што 
пасля пракурорскай праверкі паседжан-
не ў РВК вёў не старшыня РВК, а ягоны 
намеснік, таксама сведчыць пра задворкі, 
на якія даўно адсунуты труп нашай шмат-
пакутнай культуры. 

Што ж не дае нашаму кіраўніцтву паха-
ваць яго згодна хрысціянскіх традыцый? 
А не даюць пасады і аклады, якія з гэта-
га паўжывога трупа мае мноства нашых 
чынушаў.

Ведаеце, як урэшце рэшт вырашылі 
пытанне з аховай гісторыка-культурнай 
спадчыны ў нашым раёне на славутым 
паседжанні ў РВК? Геніяльна проста. Ду-
маеце, даручылі першай асобе РВК? Дру-
гой?! Улучылі ў абавязкі начальніку ад-
дзела культуры?! Не! Не!! Не!!! Назначылі 
яшчэ аднаго новага спецыяліста, які будзе 

заводзіць уліковыя пашпарты на кожны 
з аб’ектаў і г.д. Яшчэ адзін крывасмок на 
аганізуючым трупе. 

А тым часам парадак на аб’ектах спадчы-
ны прыдзецца наводзіць… на суботніках! 
Бо грошай, для сапраўднага падтрыман-
ня парадку на гэтых аб’ектах у раённым 
бюджэце няма і ніколі не выдзялялася. Не 
кажачы пра нейкую рэстаўрацыю. І з га-
рантыяй, што пры гэтай уладзе іх ніколі не 
будзе.

Не на правядзенні адных пракурорскіх 
праверак ды кіруючых штабоў трымаецца 
культура. Яна трымаецца, у першую чаргу, 
на выхаваных інтэлігентных людзях. Ці хаця 
б такіх, якія маюць хоць нейкія прыкметы 
выхаванасці. Да такіх прыкмет адносіцца і 
валоданне роднай мовай, і ўменне адстой-
ваць прынцыповыя пазіцыі. Урэшце, умен-
не годна пайсці ў адстаўку – таксама прык-
мета выхаванасці. Яна мусіла б абавязкова 
праявіцца, калі крытэрыямі дагледжанасці 
ці недагледжанасці помнікаў культуры ў 
раёне становіцца… скошаная на іх трава.

Г.Станкевіч.

”Нельга есці хлеб народа і 
грэбаваць ягонай мовай”. 

Ул. Караткевіч.

http://haradok.belarda.org - сайт нашага рэгіёна

З ДНЁМ РЭВАЛЮЦЫІ!

Ну й час быў, скажу я вам, людцы,
Празваны вялікай эпохай.
Жывою крывёй рэвалюцый
Жывілася гнюсная погань.

Араты, сумленны і дужы, 
Зямліцу варочаў плугамі.
А погань … варочала душы.
Прыемней – калі ты плюгавы.

Касец, каб складаліся копы, 
Кляпаў сабе косы старанна.
А погань кляпала паклёпы.
Бо – лёгка! І плацяць не танна!

Паэт, закаханы ў нябёсы,
Пісаў сабе песні ў натхненні.
А погань пісала даносы.
Даступна і выгадна вельмі!

Віхуры жыцця ператрэслі
Архівы з мінулым нядаўнім.
І многіх заслугі ўваскрэслі.
І тайнае сталася яўным.

І што вы падумалі, людцы?
Што погань ад ганьбы прыдохла?
Ні трохі! І без рэвалюцый
Ідзе ёй насустрач эпоха.

Ніл Гілевіч.

Я немалады ўжо чалавек. 
І з кожным пражытым 
годам здзіўляюся ўсё 

менш і менш. Ці то вока ў ча-
лавека з гадамі прывыкае да 
ўсяго, ці то душа перапаўняецца 
пачуццямі, толькі з гадамі страч-
ваеш пачуццё навізны і свежасці. 

Хто мяне працягвае ўражваць 
і захапляць – гэта наш кіраўнік. 
І якраз не навізною і све-
жасцю, а цалкам наадварот. 
Неўтаймоўнай прагаю ўлады. 
Адсутнасцю маральных 
прынцыпаў. Паводзінамі, за якія 
я чырванею, нават калі сяджу 
каля экрана.

Здавалася б, ну, злавіў сваю 
птушку шчасця, ну, пакупаўся 
ў промнях славы – і досыць, 
сыходзь. Будзеш да канца 

свайго жыцця распавядаць на 
шматлікіх урачыстасцях, як ты 
выцягваў з балота Беларусь. 
Раздаваць інтэрв’ю направа-на-
лева. Кляйміць ганьбай тых, хто 
не ўмее пасля цябе кіраваць. Бо 
яны, тыя, хто прыйдуць, не скора 
“разграбуць” твае “дасягненні”. 
Створыш свой фонд, які будзе 
садзейнічаць выхаванню мала-
дых талентаў, адданых табе да 
майткоў. 

Але ж дудкі! Скончыўся ад-
ведзены тэрмін па Канстытуцыі 
– перапішам Канстытуцыю. На-
род пачынае падымаць галаву 
– дадзім яму па галаве. НАТАўцы 
зашавяліліся – ўзмоцнім армію і 
ўсе сілавыя структуры.

Але вось бяда: адкуль браць 
грошы? Не, не для сябе і 

бліжэйшага атачэння. Гэтыя купа-
юцца ў грашах. Для народа. Каб 
ён прыціх, каб ён хоць бы пяць-
дзясят на пяцьдзясят верыў, што 
“я – гэта Бог на зямлі.” Астатнія 
працэнты дапішам. Але ж дзе 
ўзяць тыя працэнты, якія хоць 
трохі набліжаліся да пяцідзесяці? 

Улада пачынае паціхонечку 
выслізваць з рук. Можа, пайсці 
на нейкія рэформы? Але даць 
ім толькі трохі свабоды, тое ж 
самае, што застацца без улады. 
Што рабіць?! Застаецца адно: 
залазіць у акопы і абараняцца. 
Ад апазіцыі, з якой змагацца 
вельмі лёгка, бо яна разбітая і 
малалікая. Ад народа, які ўсё 
больш разумеее, хто ёсць кім. 
Ад НАТАўцаў, якія ўсё часцей 
сняцца, што пачынаюць ракет-

ную атаку. Прызначыць паболей 
генералаў. Усіх паставіць “у руж-
жо”. Абвінаваціць бліжніх, што 
гэта яны не хочуць жыць і выкон-
ваць даручэнні…

Колькі разумных думак 
прыходзіць у галаву! А ў цябе ж 
яшчэ цэлая армія ідэолагаў. Тэ-
лебачанне, газеты, карэспандэн-
ты… 

У адной старой показцы ма-
лады кіраўнік калгаса прымае 
ад папярэдніка пасаду і той дае 
яму тры лісты (тры пісьмы). Раіць 
адкрыць іх, калі будзе цяжка. У 
першым лісце стаіць: “Валі на 
папярэдніка”. У другім – “Валі на 
спецыялістаў”. Але прыходзіць 
час адкрыць трэці ліст. Там 
стаіць: “Пішы тры пісьмы”.   

Г.Станкевіч.

•	 Каб	 атрымліваць	 кож-
ны	 нумар	 газеты	 «Крывінка»	
паведаміце	 рэдакцыі	 аб	 гэтым	 –	
зрабіце	бесплатную	падпіску.	Калі	
не	жадаеце	атрымліваць,	то	так-
сама	патэлефануйце.

•	 Рэдакцыя	 «Крывінкі»		
змяшчае	 бясплатныя	 абвесткі	
чытачоў	выдання.	Дзеля	размяш-
чэння	 абвесткі	 патэлефануйце	 ў	
рэдакцыю.

•	 Калі	 парушаны	 вашы	
правы	 спажыўца,	 працаўніка,	 то	
даем	эфектыўныя	парады	па	аба-
роне	 права	 і	 пошуку	 бясплатных	
юрыстаў.	 Звяртайцеся	 на	 адрас	
газеты	«Крывінка».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

АБ’ЯВА

Ёсць падзеі, якія ў адначасссе мяняюць 
прывычны ўклад жыцця сям’і. Прыкла-
дам, калі бацька, які надзвычай заняты на 
працы і ніколі не бывае дома, амаль не ба-
чыцца з сынам, раптам ламае нагу і ідзе на 
месяц на бюлетэнь. Для сына пачынаецца 
сапраўднае свята. Хоць бацька інтэрпрэтуе 
падзею некалькі інакш, а праз месяц пры-
вычны ўклад жыцця сям’і наладжваецца. 

Прыкладна тое ж можна сказаць пра на-
дыходзячае свята – Дзень Кастрычніцкай 
рэвалюцыі. Яно значна паўплывала на ход 
гісторыі нашай краіны. Нейкай і даволі 
вялікай частцы насельніцтва яно вельмі 
спадабалася. Гэта тым, хто дзейнічаў па ло-
зунгах: “Граб награбленае!”, “Уся зямля – ся-
лянам, фабрыкі – рабочым!” Іншым жа, хто 
мусіў расстацца з сваёй маёмасцю, тое было 
яўна не па нутры. Тым больш, што згодна 
ідэалогіі першых, другія мусілі быць цал-
кам знішчанымі. І прывычны ўклад жыцця ў 
краіне ніколі ўжо не вярнуўся.

Мы не ведаем сёння, якой была б наша 
краіна без гэтага бальшавіцкага пераваро-
ту. Але мы можам параўнаць нашы здабыткі 
праз амаль сто гадоў пасля яго з набыткамі 
тых краін, якім пашчасціла пазбегчы падоб-
нага развіцця падзей. І якія сто гадоў таму 
мелі прыкладна наш узровень развіцця. І 
тое параўнанне будзе далёка не на нашу 
карысць.

За гэтыя сто гадоў мы страцілі ў першую 
чаргу лепшых людзей, якія не толькі гінулі на 
войнах. Не менш іх знікла сярод бяскрайніх 
прастораў Расеі ці ў засценках НКУС (НКВД). 
Мы страцілі на многія пакаленні нашу род-
ную мову, якая сёння ўсё яшчэ ў гаротным 
стане. Мы зруйнавалі панскія сядзібы і паркі. 
(Успомніце радкі з бальшавіцкага гімну: 
“весь мир насилья мы разрушим до основа-
нья, а затем мы наш мы новый мир постро-
им…”.) Пагартайце праспекты з малюнкамі 
Напалеона Орды. Сотні і сотні прыгажэн-
ных палацаў разбураныя і страчаныя для 
нас беззваротна. Тое, што засталося, радуе 
вока, але ж гэта толькі маленькі аскепак ад 
былой велічы. А дзе тое, што створана за гэ-
тыя гады? Што вартага ўбачыць воку ўзнікла 
ў краіне, ці хаця б у нашым раёне за апошнія 
сто гадоў? Мо будынак шорнай фабрыкі ці 
новая каробка райвыканкаму? Ні-чо-га. З 
краіны, якая магла стаць заможнай, куль-
турнай і беларускай атрымаўся нейкі неда-
вярак. І гэта яшчэ не ўсё. Мы ж яшчэ крочым 
гэтым шляхам у нікуды, шляхам знішчэння. 
За 20 гадоў незалежнасці мы не толькі не 
адрадзілі мову, не з’ядналі грамадства для 
вялікіх спраў. Мы нават не зрабілі ў той бок 
аніводнага кроку. І, нават наадварот, дзеля 
захавання ўлады аднаго чалавека наша гра-
мадства штучна раскалолі на сваіх і чужых, 
на “свядомых” і разумных. Сёння свядомыя, 

а гэта бальшыня простага люду, баяцца вы-
казаць уголас сваю думку: як бы не згубіць 
працу! А разумныя штодзень гавораць з 
экранаў і з праўладных газет. Яны, як і сто 
апошніх гадоў, вядуць нас адзіным шляхам 
да светлага жыцця. Яны ўстанаўліваюць для 
нас святы. Іх задавальняе сённяшні стан 
рэчаў. 

Нават Расея, калыска рэвалюцыі, 
адмовілася ад святкавання кастрычніцкага 
перавароту. Чаму ж у нашым балоце ўсё 
па-ранейшаму? І справа зусім не ў слабой 
апазіцыі, якая раз’яднаная і г.д. Справа ў 
кожным з нас. Пакуль бальшыня з нас не 
захоча зажыць годна, краіна будзе ісці ў 
нікуды. Апазіцыя гатова і можа хоць сён-
ня ўзначаліць новае грамадства, стварыць 
прынцыпова новую беларускую дзяржаву 
– на хрысціянска-дэмакратычных прын-
цыпах. Але дзе ж тыя людзі, якім патрэб-
на такая дзяржава? Людзі, якія захочуць 
жыць годна. Людзі, якія не баяцца гаварыць 
праўду. Людзі, якія ў сваёй дзяржаве пады-
муць утаптаную ў бруд культуру. Якія, урэш-
це, успомняць, што ў нас ёсць свае Святы. 
Святы вялікія і прыўкрасныя. Такіх людзей 
сёння, на вялікі жаль, няшмат. 

А тое, ці можна святкаваць нашай сям’і 
той дзень, калі бацька зламаў нагу, кожны 
вырашае для сябе сам. 

Г.Станкевіч.

У сувязі з праблемай размяшчэн-
ня газеты “Крывінка” на партале http://
haradok.belarda.org/  наша газета стала 
будзе размяшчацца на партале http://
kamunikat.org/ , дзе зацікаўленыя 
грамадзяне могуць яе спампаваць 
са старонкі: http://kamunikat.org/
kryvinka.html , што у каталагу “Пэрыё-
дыка” для далейшага выкарыстання. 

ЖЫЦЦЁ, ЯК ЯНО ЁСЦЬ
Пра погань

МЕРКАВАННЕ РЭДАКТАРА

НАША СПАДЧЫНА

У ЦЭНТРЫ ЎВАГІ

АГОНІЯ

17-га снежня 2011-га года ў Менску ад-
будзецца чарговы з’езд прыхільнікаў БХД 
– Беларускай Хрысціянскай Дэмакратыі. 
Там збяруцца дэлегаты гэтай партыі, якія 
паспрабуюць у чарговы раз (здаецца, 
ужо ў чацвёрты) зарэгістраваць партыю ў 
адпаведнасці з законам. 

Хрысціянская дэмакратыя – вядучая 
палітычная сіла ў шэрагу вельмі ўплывовых 
і багатых краін свету. Варта толькі назваць 
Нямеччыну, дзе хадэкі знаходзяцца ва 
ўладзе дзесяцігоддзямі. 

Гэту партыю ад іншых адрознівае тое, 
што яе прыхільнікі звяраюць свой крок з 
Божым Запаветам, заўжды дзейнічаюць 
згодна хрысціянскіх традыцый. 

Магчыма, менавіта таму існы рэжым 
зацята адмаўляецца рэгістраваць гэту 
палітычную сілу. А яшчэ ён адчувае ў ёй 
свайго магільніка. 

Калі Вы зацікавіліся партыяй БХД, па-
драбязней пра яе Вы зможаце даведацца 
з праграмы партыі, якая ёсць у рэдакцыі 
“Крывінкі”.

Калі ў Бешанковічах узнікне партыйная 
ячэйка БХД, гаварыць з уладамі стане шмат 
прасцей. Не прыйдзецца марнаваць час 
на збор подпісаў для правядзення нейкай 
разумнай ініцыятывы ці вылучэння сваіх 
кандыдатаў на выбарах. 

Той, хто неабыякавы, той, хто верыць у 
магчымасці перамен, той, каму надакучыла 
сённяшняя бяздзейнасць і ён гатовы пад-
трымаць рэгістрацыю новай партыі, мусіць 
патэлефанаваць на тэлефон “Крывінкі”. Я 
прыеду да Вас, каб унесці Ваша прозвішча 
ў спіс заснавальнікаў партыі. Наступіць час, 
калі Вы будзеце гэтым учынкам ганарыцца.

Г.Станкевіч, 
сябра партыі БХД.

ПАРТЫЯ, ЯКАЯ ПЕРАМОЖА

Сённяшняя беларуская рэчаіснасць 
насычана гнятлівай атмасферай 
непрадказальнасці, галечы, гістэрыі, страху 
перад рэальнасцю, з якой улады не веда-
юць, што рабіць. А рэальнасць невясёлая 
і не вядома, калі зменіць сваюнегатыўную 
афарбоўку. Незадаволены Лукашэн-
ка папікае Мясніковіча за  празмерную 
рынкаваць ягонага ўраду, тасуекалоду 
амбасадараў і старшыняў райвыканкамаў і, як 
галоўнакамандуючы, распавядаестрашылкі 
пра небяспеку з боку заходняй ваеншчыны 
і узгадвае партызаншчыну, якнеад’емную 
частку барацьбы. Брыдка неяк становіцца на 
фоне ўзнятай ім гістэрыі.

У суседняй Расеі прызідэнт жа 
наадваротпаводзіць сябе досыць спа-
койна, кажа, што краіна добра падрых-
таваная да крызісу.І гэтаму можна ве-
раць–раз у Мядведзева знаходзіцца час не 
толькі на тое, кабактыўна прысутнічаць у 
інтэрнэт-прасторы, але яшчэ і сустракацца 
з тымі, з кімён віртуальна ўжо знаёмы. Не 
толькі сустракацца, але і адказваць на не 
заўждыпрыемныя пытанні.

Тое, што перад намі не проста два розныя 
прэзідэнты, але і два розныясветабачанні 

ні ў каго не выклікае сумнення. Лукашэнка 
закаснеў у мінулым,Мядзведзеў досыць су-
часны і прадзвінуты. Ён зразумелы сваім ма-
ладымсуграмадзянам, ён размаўляе іхняю 
мовай і не павучае іх. Ён разумее, штопра-
блемы беларускае эканомікі палягаюць у 
яе нерэфармаванасці. Лукашэнка гэтага-
разумець не хоча і шукае вінаватых па-за 
контурамі свае асобы і прапагандуемыхім 
ідэй.

Вядома, што любыя і эканамічныя ў тым 
ліку праблемы лепш вырашаць энергічна 
іхутка. Народ жа не бачыць з боку ўлады хоць 
якіх прадуманых рашэнняў ідзеянняў. Не ба-
чыць з тае простае нагоды, што магчымасць 
эканамічнага манёўра ўсённяшняе ўлады 
даволі вузкая. І гэтаму ёсць дзве прычыны: 
адсутнасцьпалітычнай волі па лібералізацыі 
эканомікі і гранічная абмежаванасць сродкаў.

Беларусь спынілася перад Рубіконам, і не 
ведае ці здольная яго перайсці. Угэткім стане 
можна лёгка згубіць усялякую патрэбу ў зме-
нах, як гэта можнаназіраць у Паўночнай Карэі 
ці на Кубе. І такі стан можа трываць досыць 
доўга,толька нічога добрага большасці наро-
да ён не абяцае. 

С. Горкі.

БЕЛАРУСЬ СПЫНІЛАСЯ ПЕРАДРУБІКОНАМЦё п л ы м 
л і с та п а д аўс к і м 
пас ляабед дзем 

я вырашыў праведаць су-
седнюю вёску. За лета неяк 
і не выбраўся сюды, каб па-
глядзець на тыя змены, што 
прынесла новая плынь за 
апошнія паўгода.

Найперш я завітаў на 
тое месца, дзе яшчэ ле-
тась стаяў двухпавярхо-
вы будынак гандлёвага 
цэнтру, здадзенага пад 
ключ у 1990-м годзе. Ця-
пер тут пустка, на якой 
сіратліва ляжаць 12-мя-
тровыя пліты перакрыцця, 
якія з такімі цяжкасцямі 
набываліся напрыканцы 
васьмідзесятых… Кажуць, 
што на гэтым месцы хут-
ка распачнуць чарговае 
будаўніцтва, на гэты раз 
адміністратыўнага будын-
ку сельгаспрадпрыемства 
“Наватар”. Можа, хоць гэтай 
будыніне пашанцуе больш, 
у сэнсе даўгалецця. Праўда, 
суседства новабудоўлі буд-
зе не вельмі прыемнае. 
Бо побач пачалі бурыць 
двухпавярховыя аварый-
ныя дамы. Пачалі, ды не 
скончылі. Так і стаяць 
разваліны аднаго з іх з не-
абгароджаным катлаванам. 
А побач чакаюць сваёй па-
добнай долі чарговыя, якія 
былі пабудаваны не так ужо 
і даўно, нейкіх трыццаць 

пяць гадоў таму. 
Еду далей у кірунку мехд-

вара. Летась абапал дарогі 
тут паставілі новую жале-
забетонную агароджу. Сё-
лета яна разламана цэлымі 
ўчасткамі па тры-пяць 
пралётаў. Зламаныя нават 
жалезабетонныя слупкі. 
Пэўна, з-за таго, што тут за-
вузка для шырокай тэхнікі, 
што не можа размінуцца 
пры сустрэчы. Тыя, хто 
ставіў згароду, ніяк на тое 
не разлічваў.

У майстэрні кіпіць работа. 
Працуе зварка, мітусяцца 
людзі. Тут жа за вуглом 
адзін з рабочых спраўляе 
пільную патрэбу. Цікаўлюся, 
ці ёсць у майстэрні 
прыбіральня. Аказваецца, 
няма. Бліжэйшая ляжыць за 
трыста метраў на тэрыторыі 
зернесклада. Вось яно як. 
Значыцца, будуем для наро-
да згароды, а прыбіральні – 
такая дробязь, што можна і 
без іх. Няхай пакуль што па-
сабачы…

Еду далей да 
верхнекрывінскіх могілак. 
Бачна, што дарога сюды 
была нядаўна адраманта-
вана. Але трактары, што 
вывозілі з поля кукурузу, 
добра-такі яе пабілі. На 
відавоку першыя ямкі. Калі 
іх своечасова не падсы-
паць, налета дарогу прыйд-
зецца зноў рамантаваць 

капітальна. Агароджа вакол 
могілак зноў уся палама-
ная. Дарма што адказнасць 
за парадак тут перадаюць 
ад аднаго чыноўніка да дру-
гога – воз па-ранейшаму не 
кранаецца.

На кукурузным полі шчы-
руе трактар з плугамі, арэ. 
На полі золатам блішчаць 
кукурузныя катахі, якія за-
ворваюцца. Кукурузы на 
полі засталося даволі такі 
шмат. Мясцовыя вазілі-
вазілі коньмі, насыціліся, 
астатняя ідзе пад плуг. А 
каля самой рэчкі ў кустах 
ляжыць выгружаная маса 
– паўнюсенькі прычэп тон 
на пяць-сем. Кукурузныя 
зярняты ў ёй ужо прараслі 
і маса стала непрыгоднай 
для ўжывання.

На зваротным шляху я 
спыніўся каля мясцова-
га абноўленага ДК. Яго 
дырэктарка з мастацкім 
кіраўніком саграбалі ў кучы 
асеннюю лістоту, наводзілі 
парадак блізу ўстановы 
культуры. Побач з водараз-
борнай калонкі несупынна 
цурчэла вада. Я пацікавіўся, 
ці даўно яна цячэ. Пасля 
невялікай дыскусіі паміж 
сабой работнікі аддзела 
культуры прыйшлі да вы-
сновы, што вада з калонкі 
цячэ ўжо паўтара месяца…

Г.Станкевіч.

Другога лістапада ў ра-
ённым ДК была пастаўлена 
п’еса трупай Нацыяналь-
нага драматычнага тэатру 
імя Якуба Коласа. Ні назова 
п’есы, ні часу пастаноўкі 
вы б не знайшлі на 
райцэнтраўскіх афішах, бо 
іх проста не было. Усе білеты 
на пастаноўку былі раздад-
зены па арганізацыях, дзе 
былі вылучаны дастойныя 
кандыдаты на прагляд. 

Пастаноўка сабрала 
поўную залю гледачоў, якія 
цягам дзвюх гадзін назіралі 
за падзеямі, што імкліва 
развіваліся дзесьці ў Англіі 
ў суседніх прыватных кватэ-
рах. Увогуле кватэры маглі 
быць і беларускімі, бо з’ява, 
з якой смяяўся глядач, не 
мае межаў. Каханне, здрада, 
жарсці, якія спрасаваліся 
ў двухгадзінны інтэрвал, 
цудоўная беларуская 

мова, на якой адбывалася 
пастаноўка, не давалі часу 
на перадых. Думаецца, для 
многіх стала адкрыццём, 
што і па-беларуску мож-
на выказаць выдатныя 
рэчы. Толькі не любяць гэ-
тай мовы ў нашай краіне 
чыноўнікі, ой не любяць.

А гледачы захапляліся 
лёгенькай п’ескай, якая, 
здавалася б, не мае з на-
шым высокамаральным 
грамадствам анічога агуль-
нага. А калі б на сцэне 
ўздымаліся сапраўды над-
зённыя пытанні, накшталт 
“Тутэйшых” Янкі Купалы? Які 
б уплыў на гледача аказалі 
б п’есы такога кшталту, калі 
пасля гэтай, просценькай, 
на прасветленых тварах 
гледачоў іскрыліся вочы, з 
якіх лілося сапраўднае свят-
ло. Якія ж мы, правінцыялы, 
абдзеленыя людзі, калі не 

можам дазволіць сабе хаця 
б раз на месяц дакрануцца 
да высокага свету мастацт-
ва. Праблема ж грамад-
ства заключаецца ў тым, як 
ахапіць магутным тэатраль-
ным уздзеяннем шырокія 
масы насельніцтва, калі ў 
залі памяшчаецца толькі 
сотні тры гледачоў?

Сярод гледачоў, акром 
начальніка аддзела куль-
туры, я не заўважыў іншых 
высокіх райвыканкамаўскіх 
чыноўнікаў. А ім трэба было 
б тут быць у першую чаргу. 
Не, не выступаць са сцэны і 
не дарыць артыстам кветкі. 
Проста пасмяяцца разам з 
усімі над перапетыямі ча-
лавечых лёсаў і задумацца 
над тым, ад якога салодкага 
жыцця наш народ сёння па-
чорнаму п’е, лезе ў пятлю 
або гарыць на пажарах.

Г.Станкевіч.

Аграгарадок Верхняе Крывіна

ДУМКІ ЎГОЛАС
ПАЛІТЫЧНАЯ ПАДЗЕЯ КУЛЬТУРНАЯ ПАДЗЕЯ

МЕРКАВАННЕ ЧЫТАЧА

Шмат чаго наслухаўшыся 
пра будаўніцтва 
жывёлагадоўчага ком-
плексу каля вёскі Буднікі, я 
вырашыў пабачыць усё на 
свае вочы.

Будаўніцтва комплексу 
вядзецца роўна год. Яшчэ 
мінулагоднім летам на гэтым 
месцы ўзвышаўся адно па-
горак, якога цяпер няма, бо 
яго зраўнялі. Сёння на полі 
стаіць некалькі даўжэзных 
жалезабетонных будынін. 
Гавораць, што частку з іх да 
канца года ўжо здадуць у 
эксплуатацыю – менавіта, 
кароўнік з малочным бло-
кам.

На аб’екце адначасо-
ва працуе каля дзесятка 
брыгадаў. Хтосьці ўкладвае 
раствор, бетаніруе падло-
гу, хтосьці вядзе кладку 
сцен. Іншыя кладуць на дах 
уцяпляльнік ці крыюць яго 
шыферам. Частка рабочых 
сядзіць без працы, адпачы-
вае. Свежы нумар “Крывінкі” 

бяруць ахвотна, пра газету 
ведаюць. Пытаюся наконт 
заробкаў. У адных яны не 
вельмі каб высокія, не пера-
вышаюць 1,5 мільёна ў ме-
сяц. У іншых сягаюць да 5 –7 
мільёнаў. (Усё роўна значна 
меней, чым у Расеі.) Пэўна, 
заробак залежыць, як ад 
старання работніка, так і ад 
ягоных адносін з майстрам: 
на якую працу той паставіць 
і як выгадна закрые нарады. 

Наўкол аб’екта працягва-
юцца падрыхтоўчыя работы 
пад ачыстныя збудаванні, 
сенажныя траншэі і 
свінаферму. Прынамсі, так 
кажуць рабочыя. 

Калі ў гатовых пазіцыях 
суха і цёпла, то наўкол 
новабудоўлі вельмі граз-
ка. Дарма што ў гэтым год-
зе апошні добры дождж 
быў вельмі даўно. А што 
будзе тварыцца наўкол у 
дажджлівае надвор’е, калі 
з’эканомяць на асфальце, 
можна сабе толькі ўявіць.

Трэба мінімум усю нава-
кольную тэрыторыю – ад 
сенажных траншэй да 
ачыстных збудаванняў – 
надзейна заасфальтаваць. 
Інакш паўторыцца бяда ўсіх 
савецкіх комплексаў, якія 
патанулі ў гноі. 

Не ведаю, пэўна, я стара-
модны чалавек, але мая душа 
да гэтых усіх новабудоўляў 
не ляжыць. Я – за старыя 
ўтульныя фермачкі. Няхай 
тут болей ручной працы, 
але ж сучаснае абсталя-
ванне можна зманціраваць 
і тут. Не расходваючы 
вялікіх сродкаў і не робя-
чы капіталаўкладанняў 
на новыя падмуркі, сце-
ны і дах. Тым больш у такі 
цяжкі час. І малако з гэтых 
новабудоўляў будзе нятан-
ным. Ды й кармоў сюды му-
сяць завозіць з усёй акругі, 
спальваючы дзесяткі тонаў 
паліва. А калі неўраджай?

Г.Станкевіч.

Будуецца комплекс
У ЦЭНТРЫ ЎВАГІ

У ЦЭНТРЫ ЎВАГІ

ПРАБЛЕМЫ ЧАСУ

ПЕРАВОД ГАДЗІННІКА
Чым далей мы ўжываемся ў лістапад, тым 

усё цямнейшая раніца. А восьмай пачынае 
світаць, але ж дзень імкліва скарачаецца. А 
што будзе праз месяц, калі наступяць най-
карацейшыя дзянькі? Хоцькі няхоцькі, а 
прыйдзецца прывыкаць да таго, што на пра-
цу трэба выходзіць з хаты ў самую цемру. Не 
хапае роўна адной гадзіны, каб разднела. 
Той, на якую беларусы сёлетняй восенню 
гадзіннікі адмовіліся пераводзіць. Па пры-
кладу Расеі яны засталіся зімаваць у ста-
рым часе. А ўся Еўропа, уключаючы нашых 
найбліжэйшых суседзяў – Украіну, Польшчу 
і Літву з Латвіяй, свае гадзіннікі перавялі на 
зімовы час. 

Якую ж матывацыю пачулі мы на карысць 
адмены пераводу? Можа, было нейкае аб-
меркаванне ці праводзіўся рэферэндум? 
Не, нават ніякой дыскусіі ў СМІ на гэты конт 
не было. Проста адзін чалавек захацеў 

зрабіць так, як гэта прапанавалі зрабіць 
у Расеі. Так бы мовіць, ён пайшоў на саюз 
з расейскім мядзведзем, які, як вядома, 
узімку смачна спіць. А вось нам, беларуска-
му люду, прыходзіцца мучыцца. 

Тое, што гэты “неперавод” праз год-другі 
адменяць, мне зразумела.Бо ў раняшняй 
цемры абавязкова ўзрасце колькасць да-
рожна-транспартных здарэнняў. Асабліва 
на нашых пабітых дарогах, без добрых 
ходнікаў і з веласіпедыстамі на праезджай 
частцы. А калі яшчэ камунальнікі заспяць і 
своечасова не падсыпяць пясок на галалёд, 
то сітуацыя наогул можа стаць жахлівай. І 
няхай сабе эканомія электраэнергіі за гэту 
гадзіну невялікая, але ж, пагадзіцеся, пры-
емней дабрацца на працу светлым часам і 
без здарэнняў. 

М.Васільеў.

Вышэйшае кіраўніцтва суха 
павіншавала суайчыннікаў на-
борам казённых слоў. Іронія 

гісторыі яшчэ і ў тым, што рэвалюцыя для 
цяперашніх беларускіх уладаў - гэта жах, які 
ляціць на крылах ночы.

«Арабская вясна» толькі абвастрыла 
гэтыя фобіі, у чым публіка пераканалася на 
прыкладзе нядаўніх вучэнняў беларускай 
тэрытарыяльнай абароны, пераўтвораных 
у мілітарысцкай шоў.

Вярхоўны галоўнакамандуючы пры 
гэтым выкрыў заходнікаў у тым, што яны 
дзень і ноч праводзяць мазгавыя штурмы 
«з вельмі правакацыйнай парадкам дня: як 
зрабіць рэвалюцыю ў Беларусі».

Так навошта ж уладам гэта свята з 
ненавісным словам «рэвалюцыя» у назве?

Рымейк СССР не атрымаўся
«Гэта і на самай справе пацешны па-

радокс - улада, які праклінае рэвалюцыі, 
вядзе свой радавод ад ледзь ці не самай 
татальнай рэвалюцыі ў гісторыі чалавецтва, 
які праліў рэкі крыві і радыкальна памяняў 
векавы ўклад», - адзначыў у інтэрв‘ю для 
Naviny.by палітычны аналітык Юрый Дра-
кахруст .

Зрэшты, дадаў ён, сучасная Беларусь 
і сапраўды многае успадкоўвае ў той 
рэвалюцыі. Доля прыватнага сектара ў ВУП 
тут складае толькі 30%, у той час як ва ўсіх 
суседніх краінах - больш за 60%. Па словах 
эксперта, «беларуская эканоміка шмат у чым 
застаецца адзяржаўленаю, сацыялістычнай. 
І няроўнасць у Беларусі сапраўды меншае, 
чым у іншых постсавецкіх краінах «.

Лукашэнка шчыра стараўся зрабіць 
нейкі міні-рэмейк СССР, але гэта не атры-
малася, адзначыў, у сваю чаргу, эксперт 
мінскага аналітычнага цэнтра «Стратэгія» 
Валерый Карбалевіч.

У каментары для Naviny.by палітолаг 
падкрэсліў: у пачатку праўлення свята 
Вялікага Кастрычніка сапраўды прыносіў 
першаму беларускаму прэзідэнту 
палітычныя дывідэнды. Тады народ 
настальгаваў па СССР, разгульвалася карта 
«брацкага яднання» з Расеяй.

Пад гэтую марку аднавілі, злёгку пере-
лицевав, герб і сцяг БССР. І 7 лістапада зноў 
зрабіў чырвоным днём календара не хто 
іншы, як Лукашэнка ў 1995 годзе (у пачатку 
90-х, падчас «разгулу нацыяналістаў», гэтую 

чырвоную дату пахерылі).
Але сёння рыторыкай а-ля Вялікі 

Кастрычнік які ўпаў ніжэй плінтуса рэйтынг 
не падымеш. Калі ветэранаў Айчыннай хоць 
жменька засталася, то сучаснікі штурму 
Зімовага даўно сышлі ў свет іншай. А тых, 
хто прыйшоў сёньня 7 лістапада да помніка 
Леніну ў Мінску членаў КПБ маладыя людзі 
закідалі яйкамі.

У пастцы папулізму
Дарэчы, іншыя блізкія да цяпераш-

няй улады палітолагі называлі перамогу 
Лукашэнкі ў 1994 годзе беларускай рэвалю-
цыяй. Сапраўды, гэты электаральны выбух 
мог наменклатуру Кебіча, якую экспансіўны 
дэпутат з Шклоўскага раёна абвінавачваў 
у адрыве ад народа, карупцыі, мафіёзная і 
інш

Але калі гэта была рэвалюцыя, то 
паралелі з бальшавіцкай гісторыяй мож-
на працягнуць. Ленінцы зрынулі цара пад 
лозунгам «Улада - народу», аднак потым 
ператварылі выбары ў фарс. Не знаходзіце 
аналогій?

Далей: бальшавікі перамаглі пад лозун-
гам сацыяльнай справядлівасці, але замест 
выгод камунізму рабацяг чакалі чэргі за 
эрзац-каўбасой, у той час як функцыянеры 
шыта-крыта атрымлівалі сервелата ў спец-
распределителях.

Цяпер чэргаў няма, але кошты на серве-
лата для сярэдняга беларуса - адвал башкі. 
Нават па афіцыйнай статыстыцы інфляцыя з 
пачатку года падабралася пад 90%. Пры гэ-
тым ёсць падставы падазраваць, што рацы-
ён жыхароў «царскіх сеў» наўрад ці моцна 
высілілася. Інфляцыйны жа падатак - гэта 
вам любы эканаміст растлумачыць - пла-
цяць у першую чаргу бедныя. Здуліся, кара-
цей, і беларуская сацыяльная мадэль.

Макраэканамічны прагноз на 2012 год, 
які цяпер рыхтуе ўрад, «выглядае жор-
стка і ў значнай ступені разбурае ідэю са-
цыяльнай дзяржавы», адзначыў Валерый 
Карбалевіч. І дадаў: зрэшты, гэта пакуль не 
зацверджана.

Адмыслоўцы не ўпэўнены, што ў 
будучым годзе ўлада ўтрымаецца ад 
спакусы подпечатать грашанят, каб 
злёгку задобрыць масу. Але гэта з 
фінансава-эканамічнага пункту гледжання - 
як доза для наркамана. Потым будзе ламаць 
яшчэ страшней. Фінансісты называюць гэта 

раскруткай інфляцыйнай спіралі.
Карацей, «народная ўлада» - у пастцы 

эканамічнага папулізму.
Бальшавізм жывы

Магчыма, беларускае начальства тры-
маецца за 7 лістапада яшчэ і таму, што 
пераканаўчых новых свят не прыдумала. 
Няма ідэй. Спробы самотужно скляпаў ней-
кую афіцыйную ідэалогію праваліліся.

Беларусам прапаноўваюць жудасны 
канцэптуальны вінегрэт. Глядзіце: з аднаго 
боку, Пуцін і Лукашэнка паўтараюць, што 
распад СССР - трагедыя. З іншага боку, у 
віншаванні беларусаў з нагоды цяпераш-
няй даты апяваецца «імкненне народаў да 
самавызначэння і незалежнасці на роднай 
зямлі».

Так усё-ткі, крах «саўка» - трагедыя ці 
доўгачаканы трыумф права народаў на са-
мавызначэнне? А вось як выгадна гэтую 
хвіліну, так нашы мудрыя правадыры і тлу-
мачаць.

«Мне здаецца, улады проста не ведаюць 
сёння, што з гэтым рэвалюцыйным святам 
рабіць», - лічыць Валер Карбалевіч.

Падобна, проста не да ідэалогіі цяпер. 
Таго і глядзі, казённых прапагандыстаў, 
спевакоў «беларускай мадэлі» таксама пач-
нуць закідваць тухлымі яйкамі.

А наогул, рыторыка кіраўніцтва 
становіцца ўсё больш жорсткай. І дамінуе 
ўжо не падлашчванне з масамі, а застраш-
ванне. На нядаўніх вучэннях сілавікам ад-
дадзены загад «забыцца такія паняцці, як 
прыстойна-непрыстойна». Пры тым што і 
дагэтуль у залішняй цырымоніі іх было цяж-
ка папракнуць.

На думку Карбалевіча, з пункту глед-
жання інтарэсаў ўтрымання ўлады ўсё 
лагічна: калі аўтарытарны лідэр становіцца 
непапулярным, «паслабленне народнай 
легітымнасці кампенсуецца сілавым кампа-
нентам».

Ды ўжо, зацягніце хто сёння з баду-
на на вуліцы савецкі казённы хіт «І юны 
кастрычнік наперадзе» - глядзіш, можна і ў 
каталажку дагадзіць за заклікі да рэвалюцыі.

У прынцыпе, уся ідэалогія беларускага 
кіраўніцтва звялася цяпер да банальнага 
ўтрыманню ўлады любым коштам. Што, 
зрэшты, выглядае цалкам па-бальшавіцкай.

Аляксандр Класкоўскі, БелаПАН, 
naviny.by

БЕЛАРУСАЎ ПАВІНШАВАЛІ 
З ВЯЛІКІМ І ЖАХЛІВЫМ

Прыходзіць у крамы, як 
у музеі

На пасяджэнні Савета Міністраў 
8 лістапада Міхаіл Мясніковіч 
паспрабаваў даказаць памочніку 
прэзідэнта Сяргею Ткачову, што 
эмісійнае фінансаванне дзярж-
праграм наносіць наймацнейшы 
ўдар па эканоміцы краіны. Крыху 
раней віцэ-прэм‘ер Сяргей Румас 
прызнаў «перабор з аказаннем 
дзяржпадтрымкі» і раскрытыкаваў 
ранейшы шлях пампавання грошай 
у будаўніцтва, з-за якога «ўся краіна 
за жыллё заплаціла дэвальвацы-
яй», а інфляцыю ў Беларусі назваў 
ні больш ні менш як ганьбай для 
ўрада.

Зваротная рэакцыя з раскрыты-
каванага боку не прымусіла сябе 
чакаць. Ужо ў сераду на нарад-
зе па пытаннях распараджэння 
дзяржмаёмасцю Аляксандр Лука-
шэнка выказаў незадаволенасць 
рашэннямі ўрада, які, па меркаванні 
кіраўніка дзяржавы, «значна са-
ступае ранейшаму», і прадрок, што 
без павышэння заробкаў (чытай 
— працягу эмісіі) большая частка 
насельніцтва будзе прыходзіць у 

крамы, як у музеі — «паглядзець на 
рынкавую эканоміку Мясніковіча—
Румаса».

Уласна кажучы, са спробы адкры-
та прызнаць памылковасць раней-
шых рашэнняў і, пакуль яшчэ не 
надта позна (калі?), абраць іншы 
шлях вырашэння эканамічных пра-
блем, атрымалася ці то гульня ў 
сапсаваны тэлефон, ці то завочная 
палеміка ў стылі «хто за каго дур-
нейшы». Урад даводзіць памочніку 
прэзідэнта Сяргею Ткачову, што 
трэба змяншаць тэмпы росту ВУП, 
у некалькі разоў зніжаць эмісію і як 
мінімум утрая (12 трыльёнаў рублёў 
супраць запрошаных 36 трыльёнаў) 
скараціць фінансаванне дзяржпра-
грам, а прэзідэнт абвяшчае, што 
апошнія прапановы ўрада «ідуць 
супраць рашэнняў Усебеларускага 
народнага сходу, што ўжо недапуш-
чальна».

Безумоўна, у нас кожны другі, калі 
не першы, выдатна разбіраецца 
ў эканоміцы, і нават у звычайных 
кухонных баталіях нараджаюцца 
такія стратэгіі, што любы прафесар 
пазайздросціць. А ўжо калі гаворка 
ідзе пра цэлы ўсебеларускі сход, то 
ён ужо дакладна ведае, чаго хоча 

народ.
І ўсё ж, вобразна кажучы, зазвы-

чай доктар лепш за пацыента ве-
дае, чым і як лячыць яго хваробу. 
Безумоўна, калі гэта адукаваны і 
кваліфікаваны ўрач...

У адказ на крытыку члены ўрада 
атрымалі ад першай асобы Беларусі 
абяцанне, якое больш падобнае 
на самую сапраўдную пагрозу: 
«мы прааналізуем у Адміністрацыі 
ўсю вашу працу — публічную, 
непублічную — і потым дамо вам 
ацэнку». Адразу папаўзлі чуткі, 
што за сваё выступленне Міхаіл 
Мясніковіч паплаціцца пасадай 
прэм‘ер-міністра. Другая частка 
назіральнікаў, аднак, лічыць падзеі 
апошніх дзён не больш як старанна 
змадэляваным адміністратыўнымі 
ідэолагамі піяр-ходам і ніякіх пе-
рамен да лепшага, у тым ліку 
эканамічных, не чакае.

Як мінімум стагнацыя
Былы міністр сельскай 

гаспадаркі РБ Васіль Лявонаў, які 
ў свой час дабіваўся рыначных 
пераўтварэнняў у эканоміцы, але 
патрапіў на 3 гады ў турму, прыз-
наецца, што за пікіроўкай урада і 

Адміністрацыі асабліва пільна не 
сачыў, аднак, па вялікім рахунку, 
згодны з дзеючым прэм‘ерам.

— Мясніковіч ведае, што га-
ворыць, — кажа Лявонаў. — Я 
даўно ведаю яго і паважаю як 
прафесіянала, чалавека дзелавога 
і кваліфікаванага. А вось хто такі 
Ткачоў? Дзе ў Канстытуцыі сказана, 
што дарадца прэзідэнта мае права 
публічна ўказваць і даводзіць ура-
ду што б то ні было? Мясніковіч, 
на маю думку, яшчэ вельмі мяк-
ка адрэагаваў на заўвагі Ткачова. 
Я, напэўна, увогуле выправіў бы 
памочніка прэч. Але, у прынцыпе, 
ніводны з іх усё адно нічога ў дадзе-
най сітуацыі не вырашае, рашэнне 
суцэльна залежыць вядома ад каго.

— Як вы лічыце, калі трэба было б 
выключыць друкарскі станок і згар-
нуць дзяржаўныя датацыі, каб не 
дапусціць таго ўзроўню інфляцыі, 
які мы маем сёння?

— Гэта не трэба было рабіць 
з самага пачатку. Але тэрмінова 
згортваць усю гэтую лавачку не-
абходна было пасля выбараў, калі 
людзі страцілі давер да заяў улады 
і пайшлі ў тыя абменнікі па грошы. 
Нічога зроблена не было, як, зрэш-

ты, не зроблена і на бягучы момант, 
бо друкарскі станок — гэта толькі 
адно пытанне з вялікага кола. Што 
будзе далей? Ці дасягне курс долара 
22 тысяч рублёў, як гэта прагназуе 
ўрад? Ці перавысіць гэтую лічбу? 
Цяжка прадказаць. Як мінімум, нас 
чакае стагнацыя, а потым, магчыма, 
і поўны калапс эканомікі. Асабіста 
я нічога станоўчага не чакаю, 
паколькі агульны курс не мяняец-
ца, а правадыр, відавочна, не зусім 
адэкватна ацэньвае абставіны, у 
якіх сёння апынуўся ён сам і ўвесь 
народ.

ДАСЛОЎНА
На апошнім пасяджэнні Саве-

та Міністраў яго кіраўнік Міхаіл 
Мясніковіч звярнуўся да памочніка 
прэзідэнта Сяргея Ткачова:

— Вы так актыўна дапамагалі 
фарміраваць усе праграмы... Цягам 
апошніх 10–15 гадоў... На 2011 год у 
планы ў якасці крыніц фінансавання 
будаўніцтва 7,5 млн квадратных 
метраў жылля, малочна-таварных 
ферм, свінагадоўчых комплексаў і 
цэлага шэрагу іншых праграм было 
закладзена... нуль рублёў. Нуль!

Вікторыя ПРАКАПОВІЧ, http://
www.svabodaby.net

ГАЛОЎНАЯ ПАДЗЕЯ

ТАКОЕ “СВЯТА”ПАЛІТЫЧНЫ ПЕРАСЛЕД

Артыкул 193.1 прадугледжвае пакараньне за 
дзейнасьць ад імя афіцыйна не зарэгістраванай 
у Беларусі грамадзкай арганізацыі. На мінулым 
паседжаньні ў справе Бяляцкага пракурор 
папрасіў перапынак, каб сфармуляваць новае 
абвінавачваньне — кажа Ўладзімер Лабковіч: 
«Абсалютна відавочна, што справа аб ухіленьні 
ад падаткаў развалілася. Таму мы не выклю-
чаем, што дзеля замацаваньня сваёй пазыцыі 
і рэпрэсіяў супраць Алеся Бяляцкага і «Вяс-
ны» яму можа быць прад‘яўлена дадатковае 
абвінавачаньне як раз па артыкуле 193.1. Усе 
экспэрты і назіральнікі, якія прысутнічалі на 
апошнім судовым паседжаньні, адзначалі — 90 
працэнтаў таго, што гаварылася там, тычылася 
не так званых рахункаў Бяляцкага, а дзейнасьці 
праваабарончага цэнтру «Вясна». 

Аднак наяўнасьць артыкула 193.1 не адпавя-
дае міжнародным прававым стандартам, да якіх 
далучылася і Беларусь.

Пра гэта гаворыцца ў «Заключэньні аб 
адпаведнасьці артыкула 193.1 Крымінальнага 
кодэксу Рэспублікі Беларусь датычна правоў 
незарэгістраваных аб‘яднаньняў міжнародным 
стандартам правоў чалавека». Заключэньне па-
дрыхтавала і прыняла Эўрапейская камісія за 
дэмакратыю праз права. У гэтым дакумэнце ад-
значаецца, што такі артыкул «робіць дзейнасьць 
незарэгістраваных аб‘яднаньняў па сутнасьці не-
магчымай, а значыць, па сутнасьці, абмяжоўвае 
права на свабоду асацыяцый».

Уладзімер Глод.

КІРАЎНІКУ ПРАВААБАРОНЧАГА ЦЭНТРУ «ВЯС-
НА» АЛЕСЮ БЯЛЯЦКАМУ НА СУДОВЫМ ПРАЦЭ-
СЕ, ЯКІ ЎЗНАЎЛЯЕЦЦА 16 ЛІСТАПАДА, МОГУЦЬ 
ВЫСТАВІЦЬ НОВЫЯ АБВІНАВАЧАНЬНІ. ПРА ГЭТА 14 
ЛІСТАПАДА ЗАЯВІЎ НА ПРЭСАВАЙ КАНФЭРЭНЦЫІ 
Ў МЕНСКУ ПРАВААБАРОНЦА ЎЛАДЗІМЕР 
ЛАБКОВІЧ. ЁН ЛІЧЫЦЬ, ШТО ДА ЦЯПЕРАШНІХ 
АБВІНАВАЧАНЬНЯЎ МОГУЦЬ ДАЛУЧЫЦЬ І АРТЫ-
КУЛ 193.1 КРЫМІНАЛЬНАГА КОДЭКСУ. 

СВЯТА КАСТРЫЧНІЦКАЙ РЭВАЛЮЦЫІ ЯШЧЭ БОЛЬШ УНІКАЛЬНЫ, ЧЫМ ЛІТАРА «Ў»: ЁН НАЛЕЖЫЦЬ ТОЛЬКІ БЕ-
ЛАРУСАМ. НАВАТ РАСІЯ, ДЗЕ, УЛАСНА, І ПАЛЬНУЛА «АЎРОРА», АД ГЭТАЙ ЧЫРВОНАЙ ДАТЫ АДМОВІЛАСЯ. ТАК 
ВОСЬ І СВЯТКУЕМ ДЗЕНЬ ПЕРАМОГІ ЭКСТРЭМІСЦКАЙ ГРУПОЎКІ БАЛЬШАВІКОЎ У СУСЕДНЯЙ КРАІНЕ.

УЛАДА ЦЯГНЕ БЕЛАРУСЬ НАЗАД

Міністры абароны, унутраных 
спраў, кіраўнікі КДБ і Службы 

аховы прэзідэнта – усе яны 
нарадзіліся не ў Беларусі.

НАЁМНІКІ ЛУКАШЭНКІ
Гэта ўнікальны выпадак у Еўропе 

ХХІ стагоддзя. Аднаму чалавеку 
падпарадкоўваюцца выканаўчая, 

заканадаўчая і судовая ўлада. Ён жа прызна-
чае кіраўнікоў выбарчай камісіі і ўсіх вялікіх 
СМІ. Калі ён да кагосьці звяртаецца на нарад-
зе, той абавязаны ўскочыць. Яго сын Коля ў 
вайсковай форме прымае парад побач з та-
там, і генералы аддаюць ім чэсць.

І, аказваецца, такі султанат можа быць 
стабільнай формай кіравання ў эпоху 
айфонаў. Доза прапаганды, доза рэпрэсій — і 
вялікая частка насельніцтва лічыць, што яму 
пашанцавала.

Я запытаўся аднаго венесуэльскага 
палітолага, дзеля чаго Чавэс спансаруе Лу-
кашэнку. «Бо ўзамен Лу-
кашэнка перадае веды, як 
утрымліваць уладу». А гэта 
дарагога варта.

Сярод ноу-хау Лукашэнкі 
— пастаноўка ўсіх 
дзяржаўных інстытутаў 
у залежнасць ад сябе і 
мэтаскіраванае аслабленне 
тых грамадскіх структур, які падпарадкаваць 
сабе не ўдалося.

Лукашэнка прыйшоў да ўлады, 
абапіраючыся на палітыкаў і чыноўнікаў з 
пакалення, што вырасла за Гарбачова. Яны 
прывыклі да самастойнасці і вялі сябе як 
свабодныя грамадзяне. Некаторыя нават 
наіўна спадзяваліся «перарасці свайго шэфа» 
і ўзначаліць краіну самім.

Лукашэнку прыйшлося ўжыць крайнія 
меры, каб дасягнуць «стабільнасці». Пер-
шы прэм’ер-міністр пры Лукашэнку, Чыгір 
апынуўся ў турме. Старшыня парламента 
Шарэцкі вымушаны быў эміграваць, як і лідар 
пазапарламенцкай апазіцыі Пазняк. Віцэ-
прэм’ер Ганчар і міністр унутраных спраў За-
харанка зніклі: імаверна, іх забілі.

Лукашэнка зрабіў свае вывады з першых 
гадоў свайго кіравання. 

Надалей ён стараўся не дапускаць, каб 
у краіне з’яўляліся іншыя яркія асобы з 
палітычным значэннем.

Пасля гэтага ўсе прэм’ер-міністры і кіраўнікі 
палат парламента былі людзьмі старэйшымі 
за Лукашэнку, па запамінальнасці роўнымі 
вядру. Але 

асабліва цікавы быў ягоны падыход да вы-
бару кіраўніцтва сілавых ведамстваў. На 

сёння ніхто з кіраўнікоў чатырох асноўных 
сілавых структур: Службы бяспекі прэзідэнта, 
Камітэта дзяржаўнай бяспекі, Міністэрстваў 
унутраных спраў і абароны — не нарадзіўся 
ў Беларусі. Усе яны родам з іншых краін бы-
лога СССР. Яны расейцы? — запытаецеся вы. 
Не, яны савецкія людзі. Пераважна вайскоўцы 
і дзеці вайскоўцаў, у якіх малой радзімай была 
не нейкая нацыя, а вайсковыя лагеры імперыі. 

Кіраўніца Цэнтрвыбаркама Ярмошына — з 
такіх жа.

Гэта былі людзі, для якіх распад СССР быў 
трагедыяй не толькі геапалітычнай, але і 
асабістай. Яны падтрымлівалі савецкага 
папуліста Лукашэнку, бо баяліся застацца 
чужымі ў новых нацыянальных дзяржавах. 

Але ў выбары легіянераў 
быў і яшчэ адзін рэзон.

Згодна з законамі Беларусі, 
неўраджэнец не мае права 
стаць прэзідэнтам краіны. 
Такім спосабам Лука-
шэнка засцерагаецца ад 
узнікнення ўнутры сістэмы 
постаці, якой бы стукнула ў 

галаву скінуць дыктатара сілай.
Нешта падобнае было ў султанаў — яныча-

ры. У той жа логіцы мысліў Кадафі, які стварыў 
асабістую ахову з жанчын.

У адрозненне ад іншых сучасных еўрапейскіх 
дзяржаваў, якія грунтуюцца перадусім на 
пачуцці нацыянальнай салідарнасці, культур-
нага адзінства, лукашэнкаўская дзяржаўнасць 
трымаецца ў большай ступені на вернасці фе-
адалу або страху перад ім.

Аднак і султан урэшце робіцца залежным ад 
сваіх наймітаў.

Гэта і ёсць мінай запаволенага дзеяння пад 
беларускую дзяржаўнасць.

Краіна страчвае мову, не мае якараў у ЕС і 
НАТО.

Паказальна, што ў Маскве пасля 
адстаўкі аселі былы шэф лукашэнкаўскай 
адміністрацыі і міністр замежных справаў 
Латыпаў, былыя шэфы КДБ Мацкевіч і Ерын, 
былы міністр унутраных спраў Навумаў. Яны 
працуюць там у непразрыстых пуцінскіх 
бізнэс-структурах.

Лукашэнкаўская мадэль дыктатуры зрабіла 
нашу цэнтральнаеўрапейскую дзяржаву 
татальна залежнай ад Расіі і ў бяспецы, і ў 
эканоміцы, і ў кадравым плане.

Андрэй Дынько, “Наша Ніва”.

НАША КІРАЎНІЦТВА НАША КУЛЬТУРА

Спіс неўязных у краіны Еўрасаюза 
беларускіх чыноўнікаў можа пашырыц-
ца ў самы бліжэйшы час. Зараз у ім 245 
прозвішчаў на чале з Аляксандрам Лука-
шэнкам.

EUobserver піша, што «ёсць яшчэ шмат 
людзей, якія могуць быць туды дададзе-
ныя. Кіраўнікі дыпмісій у Мінску працу-
юць увесь час, адпраўляючы спісы па-
тэнцыйных неўязных у Брусель. Новыя 
імёны могуць з‘явіцца ў «чорным спісе» ў 
бліжэйшыя некалькі дзён ці тыдняў».

Паведамляецца, што прэтэндэнтамі на 
патрапленне туды сталі прэм‘ер-міністр 
Міхаіл Мясніковіч, віцэ-прэм‘ер Уладзімір 
Сямашка і кіраўнік Дзяржпагранкамітэта 
Ігар Рачкоўскі - за тое, што «непасрэд-
на ўдзельнічаюць у схемах асабістага 
ўзбагачэння Лукашэнкі».

У «чорны спіс» могуць трапіць і некалькі 
алігархаў - напрыклад, Юрый Чыж. Візавыя 
санкцыі дакладна пашырацца, калі будзе 
асуджаны кіраўнік Праваабарончага цэн-
тра «Вясна» Алесь Бяляцкі.

ПРЭМ’ЕР-МІНІСТР 
БЕЛАРУСІ - 
КАНДЫДАТ НА 
ПАТРАПЛЕННЕ Ў 
“ЧОРНЫ СПІС” ЕС 

ГНАНЫЯ Ў 
БЕЛАРУСІ “ЛЯПІСЫ” 
ЗНЯЛІ КЛІП “НЯ 
БЫЦЬ СКОТАМ!”

Кампазіцыя напісана на вершы класіка 
беларускай літаратуры Янкі Купалы («Хто 
ты гэткі?»).

Спачатку Сяргей Міхалок проста 
чытаў іх на канцэртах, піша Pyx.by.

«Я доўга не мог падступіцца да гэтага 
вершу, бо тут у некалькіх радках заклад-
зены эпас і гісторыя цэлага народа, - рас-
павядае Сяргей Міхалок. - Мяне патрэсла, 
што вершы, напісаныя шмат гадоў на-
зад і якія былі ў той час злабадзённымі і 
сфакусаваўся на рэальнай жыцця, і сёння 
гучаць вельмі актуальна. Пацешна, што 
Купала можа падказаць ўсім беларусам, 
што рабіць і як жыць тут і цяпер - пры-
чым лепш, чым любыя прамовы сучасных 
палітыкаў. У яго вершах закладзена ней-
кая агульначалавечая канцэпцыя, якая 
выходзіць за рамкі сённяшняга дня, таму 
цяпер для мяне «не быць быдлам» - гэта 
галоўны дэвіз «.

«Ляпісы» выконваюць гэтую песню на 
канцэртах у Расіі і Украіне, бо ў Беларусі 
яны пад забаронай. А лідэрам групы 
Сяргеем Міхалком зацікавілася Генпра-
куратура - з-за інтэрв‘ю з рэзкай кры-
тыкай Аляксандра Лукашэнкі. Ўгледзелі 
абразу кіраўніка дзяржавы. Музыку чака-
юць на допыт, а інтэрв‘ю адпраўлена на 
лінгвістычную экспертызу.

Не быць скотам
Хто ты гэткi?
Свой, тутэйшы!
Чаго хочаш?
Долi лепшай!
Якой долi?
Хлеба, солi!
Чаго болей?
Зямлi, волi! 

Прыпеў:

Хлеба, солi!
Зямлi, волi! 
Хлеба, солi!
Зямлi, волi! 

Дзе нарадзiўся?
У сваёй вёсцы!
Дзе хрысцiўся?
Пры дарожцы!
Чым асвенчан?
Кроўю, потам!
Чым быць хочаш?
Не быць скотам! 

Прыпеў:
Кроўю, потам!
Не быць скотам! 
Кроўю, потам!
Не быць скотам! 

Хто ты гэткi?
Свой, тутэйшы!
Чаго хочаш?
Долi лепшай!
Якой долi?
Хлеба, солi!
Чаго болей?
Зямлi, волi! 

Прыпеў:
Хлеба, солi!
Зямлi, волi!
Кроўю, потам!
Не быць скотам! 

Хлеба, солi!
Зямлi, волi!
Кроўю, потам!
Не быць скотам! 
Не быць скотам!
Не быць скотам!
Не быць скотам! 
Не быць скотам!
Не быць скотам!
Не быць скотам!
”Ляпис Трубецкой” 

БЕЛАРУСЬ І СВЕТ

 Каментуючы крыты-
ку Аляксандрам Лука-
шэнкам празмернай 
рынкавасці дзеянняў 
ураду, лідар Руху ”За 
Свабоду” Аляксандр 
Мілінкевіч адзначае, што 

перспектывы адстаўкі 
ўраду заўсёды ёсць, бо 
некага ж трэба лічыць 
вінаватым. Толькі не Лу-
кашэнку. “І гэта ўсё вельмі 
сумна, бо нам якраз па-
трэбныя вельмі хуткія 

рэформы, безумоўна, 
балючыя. І без гэтых 
рэформаў будзе дэгра-
дацыя і грамадства, і 
гаспадаркі. Таму неадэк-
ватныя дзеянні звяза-
ныя таксама з няпоўнай 

інфармацыяй, якую мае 
кіраўніцтва Беларусі. На 
жаль, і статыстыка ча-
ста падпарадкоўваецца 
мэтазгоднасці. Беларусь 
застанецца эканамічным 
ізгоем у цэнтры Еўропы. 

Усе краіны, лепшыя, гор-
шыя, рэформы зрабілі, 
рухаюцца наперад. А мы 
будзем спрабаваць ісці 
назад”, - сказаў Мілінкевіч 
у інтэрв’ю радыё “Свабо-
да”.

ДЭМАКРАТЫЧНЫ РУХ

АКТЫВІСТ ПРОСІЦЬ ВЫДАЦЬ ЯМУ 
СНАЙПЕРСКУЮ ВІНТОЎКУ

Гомельскі актывіст Руху «За 
Свабоду», пенсіянэр Уладзімір 
Няпомняшчых звярнуўся з 
пісьмовай заявай да старшыні 
аблвыканкаму Ўладзімера 
Дворніка з просьбай «залічыць у 
тэрытарыяльныя войскі».

Як паведамляе Радыё Свабо-
да, актывіст просіць выдаць яму 
«снайпэрскую вінтоўку, а лепш 
— гранатамёт».

У заяве першы добраахвотнік 
мясцовых тэрытарыяльных сілаў 
патлумачыў, што на такі крок яго 

натхніў выступ па тэлебачаньні 
г а л о ў н а к а м а н д у ю ч а г а 
ўзброенымі сіламі Беларусі, прэ-
зыдэнта Аляксандра Лукашэнкі. І 
асабліва ягоныя словы пра ства-
рэньне «новай арміі» і пра тое, 
што «ядром такіх фармаваньняў 
павінны быць бізнэсмэны».

Спадар Няпомняш-
чых піша, што яму таксама 
ёсьць што абараняць: «Я ра-
ней быў індывідуальным 
п р а д п р ы м а л ь н і к а м 
(бізнэсоўцам), хаця называўся 

«вашывай блахой». Сабраў 
капітал у беларускіх рублях, які 
захоўваецца ў самым надзей-
ным банку сьвету — «Беларус-
банку».

Добраахвотнік перакананы, 
што зь яго прыходам у тэрыта-
рыяльныя войскі Гомельшчыны 
сюды ня сунуцца ніякія «казлы», 
ніякія «адмарозкі», ніякая «пятая 
калёна».

«У міліцыі я быў капітанам, а ў 
тэрытарыяльнай абароне гато-
вы служыць нават шарагоўцам», 

— зазначае Ўладзімер Няпом-
няшчых.

 


